


PRIJEDLOG  

 

Na osnovu člana 37. stav 1. tačka f) Ustava Zeničko-dobojskog kantona, Skupština Zeničko-

dobojskog kantona, na ____sjednici, održanoj dana __________ , donosi 

 

ZAKON 

O IZMJENI ZAKONA O PROGLAŠENJU SPOMENIKA PRIRODE "TAJAN" 

 

Član 1. 

(Izmjena člana 14. Zakona) 

 

U Zakonu o proglašenju Spomenika prirode "Tajan"  ("Službene novine Zeničko-dobojskog 

kantona", broj: 3/08), član 14. mijenja se i glasi: 

 

„Član 14 

 

(1) Upravljanje Spomenikom prirode, u skladu sa ovim Zakonom, Prostornim planom područja 

posebnih obilježja, Planom upravljanja i drugim propisima, povjerava se Upravitelju 

Spomenika prirode kojeg osniva Skupština Zeničko-dobojskog kantona. 

(2) U prijelaznom periodu do osnivanja Upravitelja iz stava (1) ovog člana, Spomenikom 

prirode upravlja Javno preduzeće "Šumsko-privredno društvo Zeničko-dobojskog kantona" 

d.o.o. Zavidovići.“. 

 

Član 2. 

(Stupanje na snagu Zakona) 

 

Ovaj zakon stupa na snagu narednog dana od dana objavljivanja u "Službenim novinama 

Zeničko-dobojskog kantona". 

 

 

 

 Predsjedavajući Skupštine 

 

Ćazim Huskić 

 

  



OBRAZLOŽENJE 

 

I – PRAVNI OSNOV 

 

Ustavni osnov za donošenje ovog zakona, sadržan je u odredbama člana 37. stav 1. tačka f) 

Ustava Zeničko-dobojskog kantona, kojim je propisano, da Skupština donosi zakone i ostale 

propise za izvršavanje kantonalnih nadležnosti. 

 

II – RAZLOZI ZA DONOŠENJE 

 

Skupština Zeničko-dobojskog kantona je na 15. sjednici, održanoj 26.02.2008. godine, donijela 

Zakon o proglašenju Spomenika prirode „Tajan“ u kojem je u članu 14. definirano da se 

upravljanje Spomenikom prirode povjerava JP ŠPD ZDK d.o.o. Zavidovići. 

 

Također, Skupština Zeničko-dobojskog kantona je na 36. sjednici, održanoj 25.02.2025. 

godine, donijela Zakon o proglašenju Zaštićenog područja planine Zvijezda, u kojem je u članu 

20. navedeno da Upravitelj zaštićenog područja može biti postojeće JP ŠPD ZDK, a da Kanton 

može u roku od dvije godine formirati novu javnu ustanovu za upravljanje Zaštićenim 

područjem, te da će u prijelaznom periodu do osnivanja Upravitelja, zaštićenim područjem 

upravljati JP ŠPD ZDK. 

 

U članu 151. Zakona o zaštiti prirode („Sl. novine FBiH”, br. 66/13 i 10/25) propisano je: 

„Zaštićenim područjima i drugim zaštićenim prirodnim vrijednostima, osim zaštićenim divljim 

vrstama/podvrstama, autohtonim vrstama/podvrstama i mineralima, sedrama, fosilima i 

sigovinama upravljaju javna preduzeća i javne ustanove. 

Javna preduzeća za upravljanje zaštićenim prirodnim vrijednostima iz kategorija I. i II., iz člana 

134. ovog Zakona, osniva Vlada Federacije BiH. 

Javne ustanove za upravljanje ostalim zaštićenim područjima i drugim zaštićenim prirodnim 

vrijednostima osnivaju skupštine kantona.” 

 

Naime, proglašenje zaštićenog područja za cilj treba da ima očuvanje trajnih prirodnih 

karakteristika jedinstvenog i značajnog kvaliteta okoliša, otklanjanje i sprječavanje 

eksploatacije i oštećenja prirode, te omogućavanje stanovništvu koje živi u granicama 

zaštićenog područja, korištenje prirodnih dobara u skladu sa ciljevima zaštite. 

 

Kako bi se osiguralo efikasno i kvalitetno upravljanje zaštićenim područjima, ovo Ministarstvo 

je pokrenulo aktivnosti za donošenje osnivačkog akta i uspostavu jedinstvene kantonalne javne 

ustanove koja će biti upravitelj zaštićenim područjima. S tim u vezi, potrebno je izmijeniti 

odredbu člana 14. Zakona o proglašenju Spomenika prirode Tajan. 

 

Iz naprijed navedenih razloga Vlada Zeničko-dobojskog kantona predlaže da se podneseni 

Prijedlog ovog zakona na Skupštini Zeničko-dobojskog kantona donese po skraćenom 

postupku, u skladu sa članom 140. Poslovnika Skupštine Zeničko-dobojskog kantona-Ćetvrti 

prečišćeni tekst („Službene novine Zeničko-dobojskog kantona“, broj: 5/24), s obzirom da nije 

u pitanju složen i obiman zakon, a da će se ovom izmjenom postići mogućnost za stvaranje 

preduslova za efikasno upravljanje zaštićenim područjima putem jedne kantonalne javne 

ustanove specijalizirane za upravljanje zaštićenim područjima. 

 

 

  



III – PRAVNA RJEŠENJA 

 

Ovaj Zakon ima samo dva člana. U članu 1. je definirana izmjena člana 14. u smislu da se 

dodaje mogućnost da pored postojećeg Upravitelja Spomenikom prirode „ŠPD ZDK” d.o.o. 

Zavidovići, Skupština Kantona može osnovati i novu Javnu ustanovu koja će upravljati 

zaštićenim područjima na području Kantona 

U članu 2. je definirano stupanje na snagu Zakona. 

 

 

IV-FINANSIJSKA SREDSTVA 

 

Provođenje  Zakona o izmjeni Zakona o proglašenju Spomenika prirode "Tajan" neće imati 

efekta na Budžet Zeničko–dobojskog kantona. 

 

 

 






























